ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՈՒՂԵՐՁՆ` ՈՒՂՂՎԱԾ

«ԱՐՎԵՍՏԸ ԵՎ ԲԻԶՆԵՍԸ, ԱՐՎԵՍՏԸ ԵՎ ՀԱՄԱՑԱՆՑԸ» ՀԱՄԱՀԱՅԿԱԿԱՆ ՀԱՄԱԺՈՂՈՎԻ ԿԱԶՄԱԿԵՐՊԻՉՆԵՐԻՆ, ՄԱՍՆԱԿԻՑՆԵՐԻՆ, ՀՅՈՒՐԵՐԻՆ, ԱՐՎԵՍՏԱՍԵՐ ՀԱՍԱՐԱԿՈՒԹՅԱՆԸ

Սիրելի° հայրենակիցներ, 

Արդեն ավանդույթ է դառնում Մայր Հայրենիքում ազգային ներուժի համախմբմանն ուղղված համահայկական համաժողովների կազմակերպումը: 

Այս համաժողովը ևս կոչված է միավորելու, մեկտեղելու աշխարհի տարբեր անկյուններում հանգրվանած հայորդիներին: 

Շնորհավորում եմ «Արվեստը և բիզնեսը, արվեստը և համացանցը» համահայկական համաժողովի  կազմակերպիչներին, մասնակիցներին, հյուրերին և, ընդհանրապես, արվեստասեր հասարակությանն այս հետաքրքրական իրադարձության կապակցությամբ:

Դուք ձեր հավաքական ուժով պետք է կարողանաք ներկայացնել հայ արվեստը, աշխարհին, միջմշակութային երկխոսության և համաշխարհային մրցասպարեզում ունենաք ասելիք և անելիք, կարողանաք ներկայալ որպես ուժեղ, ինքնատիպ ու պահանջված գործոն: 

Մենք զորեղ ենք մեր մշակույթով: Միայն ձեր համախմբվածության և ներդաշնակ գործունեության արդյունքում է հնարավոր ամենաներկայանալի ցուցասրահներում և թանգարաններում ներկայացնել մեր մեծերին, տաղանդավոր երախտավորներին, երիտասարդներին: 

Ողջունելով բոլոր ներկաներին` ուզում եմ կարևորել «Արվեստը և բիզնեսը, արվեստը և համացանցը» համահայկական համաժողովի կազմակերպումը Հայաստանի Հանրապետության մայրաքաղաքում, որն այսօր Հայաստանի, Սփյուռքի, Արցախի հայության եռաքայլի միավորման կենտրոնն է: 

Հայ արվեստի պահպանման, զարգացման և տարածման համար բարենպաստ միջավայր ձևավորելու գործում մենք դեռ բազմաթիվ անելիքներ ունենք: Կարծում ենք, այս համաժողովը կոչված է նաև բացահայտելու այդ խնդիրները և լուծման իր տարբերակներն առաջարկելու: 

Սիրելի° հայրենակիցներ, 

Ձեզանից յուրաքանչյուրը յուրովի է կրում հայ ոգու ու մտքի, ստեղծագործ հանճարի կնիքը, որտեղ, որ երկրում էլ ստեղծագործեք` ձեր կտավները, գծանկարներն ու քանդակները, դեկորներն ու դիզայներական լուծումները բխում են միևնույն լուսեղեն ակունքից:

Համաժողովին մաղթում եմ արդյունավետ ընթացք, հայապահպանությանը նոր զարկ տալուն միտված աշխատանքների իրականացում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀ

ՍԵՐԺ ՍԱՐԳՍՅԱՆ 

ՀԱՅԱՍՏԱՆԻ ՀԱՆՐԱՊԵՏՈՒԹԵԱՆ ՆԱԽԱԳԱՀԻ ՈՒՂԵՐՁՆ` ՈՒՂՂՈՒԱԾ
«ԱՐՈՒԵՍՏԸ ԵՒ ԲԻԶՆԵՍԸ, ԱՐՈՒԵՍՏԸ ԵՒ ՀԱՄԱՑԱՆՑԸ» ՀԱՄԱՀԱՅԿԱԿԱՆ ՀԱՄԱԺՈՂՈՎԻ ԿԱԶՄԱԿԵՐՊԻՉՆԵՐԻՆ, ՄԱՍՆԱԿԻՑՆԵՐԻՆ, ՀԻՒՐԵՐԻՆ, ԱՐՈՒԵՍՏԱՍԷՐ ՀԱՍԱՐԱԿՈՒԹԵԱՆԸ
Սիրելի՛ հայրենակիցնէր, 

Արդէն աւանդոյթ է դառնում Մայր Հայրենիքում ազգային ներուժի համախմբմանն ուղղուած համահայկական համաժողովների կազմակերպումը: 

Այս համաժողովը եւս կոչուած է միաւորելու, մէկտեղելու աշխարհի տարբեր անկիւններում հանգրուանած հայորդիներին: 

Շնորհաւորում եմ «Արուեստը եւ բիզնեսը, արուեստը եւ համացանցը» համահայկական համաժողովի  կազմակերպիչներին, մասնակիցներին, հիւրերին եւ, ընդհանրապէս, արուեստասէր հասարակութեանն այս հետաքրքրական իրադարձութեան կապակցութեամբ:

Դուք ձեր հաւաքական ուժով պէտք է կարողանաք ներկայացնել հայ արուեստը, աշխարհին, միջմշակութային երկխօսութեան եւ համաշխարհային մրցասպարէզում ունենաք ասելիք եւ անելիք, կարողանաք ներկայալ որպէս ուժեղ, ինքնատիպ ու պահանջուած գործօն: 

Մենք զօրեղ ենք մեր մշակոյթով: Միայն ձեր համախմբուածութեան եւ ներդաշնակ գործունէութեան արդիւնքում է հնարաւոր ամենաներկայանալի ցուցասրահներում եւ թանգարաններում ներկայացնել մեր մեծերին, տաղանդաւոր երախտաւորներին, երիտասարդներին: 

Ողջունելով բոլոր ներկաներին` ուզում եմ կարեւորել «Արուեստը եւ բիզնեսը, արուեստը եւ համացանցը» համահայկական համաժողովի կազմակերպումը Հայաստանի Հանրապետութեան մայրաքաղաքում, որն այսօր Հայաստանի, Սփիւռքի, Արցախի հայութեան եռաքայլի միաւորման կենտրոնն է: 

Հայ արուեստի պահպանման, զարգացման եւ տարածման համար բարենպաստ միջավայր ձեւաւորելու գործում մենք դեռ բազմաթիւ անելիքներ ունենք: Կարծում ենք, այս համաժողովը կոչուած է նաեւ բացայայտելու այդ խնդիրները եւ լուծման իր տարբերակներն առաջարկելու: 

Սիրելի՛ հայրենակիցնէր, 

Ձեզանից իւրաքանչիւրը իւրովի է կրում հայ ոգու ու մտքի, ստեղծագործ հանճարի կնիքը, որտեղ, որ երկրում էլ ստեղծագործէք` ձեր կտաւները, գծանկարներն ու քանդակները, դեկորներն ու դիզայներական լուծումները բխում են միեւնոյն լուսեղէն ակունքից:

Համաժողովին մաղթում եմ արդիւնաւէտ ընթացք, հայապահպանութեանը նոր զարկ տալուն միտուած աշխատանքների իրականացում:

ՀԱՅԱՍՏԱՆԻ ՀԱՆՐԱՊԵՏՈՒԹԵԱՆ ՆԱԽԱԳԱՀ
ՍԵՐԺ ՍԱՐԳՍԵԱՆ 

